
				এই পাতাটির মুদ্রণ সংশোধন করা প্রয়োজন। 
শ্ৰীযুক্ত রায় সতীশচন্দ্র সেন বাহাদুর। V)
অনেকেই তাহার ছাত্র ছিলেন। সংস্কৃতশাস্ত্রে শরচ্চন্দ্রের অসাধারণ অনুরাগ ছিল, এইজন্য শেষ বয়সে তিনি মুগ্ধবোধ ব্যাকরণ শিক্ষা করিতে আরম্ভ করেন। গীতা ও চণ্ডী তিনি অহরহঃ মুখে মুখে আবৃত্তি করিতেন। তিনি সংসারাশ্রমে যোগীর মতন স্মৃগৃহাহীন এবং ধৰ্ম্মালোচনায় ঋষির মতন মহাপুরুষ ছিলেন। শরচ্চন্দ্ৰ সত্যের একনিষ্ঠ সেবক ছিলেন, তিনি সর্বদা বলিতেন ‘উপহাস করিয়াও মিথ্যা কথা বলিতে নাই।” শরচ্চন্দ্ৰ কত দূর সত্যনিষ্ঠ ছিলেন একটী উদাহরণ দিলেই সকলে তাহার পরিচয় পাইবেন।
চট্টগ্রামের ভূতপূৰ্ব্ব গবৰ্ণমেণ্ট-প্লীডার রায় ৬/দুৰ্গাদাস দস্তিদার বাহাদুর জীবনের প্রারম্ভে সরকারী অফিসে চাকুরী করিতেন। তখন ইনকম-টেক্স আইন প্ৰথম প্রচলিত হইলে এখানকার জনসাধারণ ভয়ানক বিক্ষোভিত হইয়া উঠেন এবং বহু গণ্যমান্য লোক আপনাপন নাম স্বাক্ষর করিয়া এই আইন-প্রচলনের প্রতিকূলে এক দরখাস্ত করেন । এই দরখাস্তে গবৰ্ণমেণ্টের কাৰ্য্যপ্ৰণালী এবং ইনকম-টেক্স-এসেসরকে গালাগালি দেওয়া হইয়াছিল। দুর্গাদাস বাবু এ কাজের অগ্ৰণী ছিলেন এবং দরখাস্তখানি তঁহারই হস্তলিখিত ছিল। এই দরখাস্ত উপলক্ষে ভীষণ আন্দোলন উপস্থিত হয়। ইহার অনুসন্ধানকাৰ্য্য আরম্ভ হইলে অনেক মহাত্মা আপনাপন দস্তখত অস্বীকার করেন। পরিশেষে গবৰ্ণমেণ্ট দুর্গাদাসবাবুকে ফৌজদারীতে সোপরদ করেন এবং বিচারে তাহার এক মাসের কারাদণ্ডের আদেশ হয়। পরে বিশেষ কারণে গবৰ্ণমেণ্ট দুগাদাস বাবুর কোন অপরাধ নাই জানিতে পারিয়া এক গোপনীয় ( Confidential ) তদন্ত করেন। সেই সময়েও সমস্ত স্বাক্ষরকারী ভয়ে আপনাপন স্বাক্ষর পুনরায় অস্বীকার করেন, কেবল সেই সময় এই শরচ্চন্দ্ৰ সেন ফৌজদারী দণ্ডভীতি উপেক্ষা করতঃ

